
Resorts World Genting Dinobatkan Sebagai Pemenang
Anugerah Tarikan Pelancongan Baru Terbaik ASEAN pada
Majlis Anugerah Kecemerlangan ASEAN ke-34

Genting Highlands, 28 Januari 2025 — Pusat peranginan terkemuka Malaysia, Resorts World
Genting (RWG), telah dianugerahkan Anugerah Tarikan Pelancongan Baru Terbaik ASEAN pada
Majlis Anugerah Kecemerlangan ASEANTA ke-34 yang baru-baru ini diadakan di Amari Johor
Bahru.

Majlis yang menandakan penutupan Forum Pelancongan ASEAN 2025 ini menyaksikan
penganugerahan 12 anugerah kecemerlangan pelancongan kepada penerima yang berprestasi
cemerlang. RWG turut tersenarai sebagai salah satu daripada enam organisasi berkaitan
pelancongan dan hospitaliti dari Malaysia yang menerima anugerah berprestij ini.

Anugerah Kecemerlangan ASEANTA, yang diterajui oleh Persatuan Pelancongan Negara-
Negara Asia Tenggara (ASEANTA), sebuah persatuan pelancongan tanpa keuntungan yang
melibatkan organisasi pelancongan awam dan swasta dari ASEAN, mengiktiraf pencapaian
cemerlang dalam pelancongan ASEAN dan memberi penghargaan kepada sumbangan ahli-
ahlinya.

Chrissie Lim, Naib Presiden Jualan, turut hadir untuk menerima Anugerah Tarikan Pelancongan
Baru Terbaik ASEAN daripada Presiden ASEANTA, Eddy Krismeidi Spoemawilaga, dan
Pengerusi Anugerah Kecemerlangan ASEANTA, Oknha Chhay Sivlin.

Spencer Lee, Naib Presiden Eksekutif Jualan, Pemasaran dan Perhubungan Awam berkata,
“‘Kami amat berbesar hati menerima anugerah berprestij ini sebagai pengiktirafan terhadap
perkhidmatan hospitaliti bertaraf dunia kami. Anugerah ini adalah bukti komitmen dan semangat
kami untuk menonjolkan piawaian kecemerlangan dalam industri pelancongan ASEAN. Dengan
kejayaan ini, kami terus diberi inspirasi untuk meningkatkan tahap kecemerlangan pencapaian
bagi tarikan pelancongan di ASEAN.”

RWG dengan sukacitanya menyambut kedatangan pengunjung dari ASEAN dan meraikan
Pengerusi ASEAN-Malaysia 2025, satu pencapaian penting yang mempamerkan kepimpinan
Malaysia serta komitmennya terhadap perpaduan dan kemajuan di rantau ASEAN.



Pusat peranginan RWG akan memulakan sambutan Jubli Intan dengan pelbagai acara,
persembahan istimewa, dan diskaun eksklusif bagi memastikan sambutan ini menjadi kenangan
yang tidak akan dilupakan. Dapatkan maklumat terkini mengenai tawaran terbaik dan tarikan di
pusat peranginan di puncak bukit dengan melayari laman web rwgenting.com.

Mengenai Genting Malaysia

Genting Malaysia merupakan salah satu syarikat rekreasi dan hospitaliti terkemuka di peringkat
global. la tersenarai di Bursa Malaysia dengan nilai pasaran kira-kira RM16 bilion. Genting
Malaysia memiliki dan mengendalikan beberapa resort utama, antaranya Resorts World Genting
(RWG) di Malaysia, Resorts World New York City (RWNYC), Resorts World Catskills (RW
Catskills), dan Resorts World Hudson Valley (dimiliki 49% melalui syarikat bersekutu) di Amerika
Syarikat (AS), serta Resorts World Bimini (RW Bimini) di Bahamas, Resorts World Birmingham
(RW Birmingham), dan lebih daripada 30 kasino di United Kingdom (UK). Tambahan pula,
Genting Malaysia juga memiliki dan mengendalikan dua resort tepi laut di Malaysia, iaitu Resorts
World Kijal di Terengganu dan Resorts World Langkawi di pulau Langkawi.

Dengan lebih kurang 10,500 bilik merangkumi tujuh hotel yang berbeza, Resorts World Genting
(RWG) merupakan destinasi resort bersepadu utama di Malaysia. Resort ini menawarkan
pelbagai kemudahan riadah dan hiburan, termasuk permainan, taman tema, tarikan hiburan,
tempat makan, kedai runcit, serta pertunjukan antarabangsa dan fasiliti konvensyen perniagaan.
Genting SkyWorlds, sebuah taman tema kelas pertama yang bertaraf dunia, menjadi tarikan
utama yang menambah lagi kepelbagaian hiburan di RWG. Selain itu, Genting Highlands
Premium Oultlets (sebuah usaha sama antara Genting Plantations Berhad dan Simon Property
Group) yang terletak di pertengahan bukit, melengkapkan tawaran premium RWG yang meluas
dan menegaskan kedudukannya sebagai penyedia hiburan dan riadah terkemuka di rantau ini.

Genting Malaysia merupakan sebuah entiti dalam Kumpulan Genting, sebuah korporat
multinasional terkemuka yang diiktiraf sebagai peneraju dalam pengurusan di Asia. Kumpulan
Genting dikendalikan oleh Tan Sri Lim Kok Thay, seorang usahawan berwawasan yang telah
berjaya mencipta jenama Resorts World sebagai penggerak utama dalam sektor riadah dan
hospitaliti di Malaysia, Singapura, Amerika Syarikat (AS), Bahamas, dan United Kingdom (UK).
Tan Sri Lim Kok Thay turut memiliki pelaburan strategik dalam pelbagai industri di peringkat
global, termasuk dalam sektor perladangan kelapa sawit, pembangunan hartanah, penjanaan
kuasa, minyak dan gas, pelayaran, serta bidang bioteknologi.



